
Talba

MINUTI

Il-Minuti tal-laqgħa Nru 44 li saret fit-18 ta’ Mejju 2005, kienu konfermati.

THE CHAIRMAN (Hon Jason Azzopardi): Ninforma lill-Kumitat li qed inpoġġi fuq il-mejda tal-Kumitat ktejjeb maħruġ mill-European Documentation Resource Centre intitolat “The Constitution for Europe - An Evaluation" u li huwa edited minn Prof. Peter Xuereb.  Dan ġentilment bagħtilna kopja tad-diskorsi li saru f'konferenza ftit tal-ġimgħat ilu fejn anke jiena kont għamilt diskors għan-nom tal-kumitat dwar il-proċess ta' skrutinju li qegħdin nadottaw. 

Inqiegħed ukoll fuq il-mejda tal-Kumitat ittra mill-iSpeaker dwar stqarrija mill-Ministru ta' l-Affarijiet Barranin tal-Greċja dwar il-kwestjoni li hemm mal-pajjiż tal-Maċedonja u l-isem li dan qed jipproponi li jkollu fil-fora internazzjonali.  

Inqiegħed ukoll fuq il-mejda tal-Kumitat dikjarazzjoni maħruġa mill-Kumitat ta' l-Affarijiet Ewropej tal-Parlament Ungeriż dwar il-kwestjoni ta' l-infermiera Bulgari u tabib Palestinjan ikkundannati għall-mewt mill-qorti ġewwa l-Libja. Din hija dikjarazzjoni mill-parlament ta' Budapest.  

Inqiegħed ukoll fuq il-mejda tal-kumitat kopja tar-rapport mibgħut lili mill-iSpeaker wara l-parteċipazzjoni tiegħu fil-konferenza ta' l-iSpeakers tal-parlamenti ta' l-Unjoni Ewropea ġewwa Budapest fis-6 ta' Mejju fejn fost oħrajn hemm punt interessanti ħafna li jikkonċernana dwar l-early warning mechanism u dak li għandu x'jaqsam mal-pipeline acquis. Għaldaqstant inpoġġi fuq il-mejda tal-Kamra:
Rapport u Annexes tal-Conference of Speakers of the European Union Parliaments, li saret f'Budapest fis-6 u s-7 ta' Mejju 2005;
Dikjarazzjoni addottata fit-3 ta' Mejju 2005 mill-Kumitat ta' l-Affarijiet Ewropej ta' l-Assemblea Nazzjonali Ungeriża b'riferenza għall-kundanna għall-mewt li ħarġet Qorti Libjana fuq infermiera Bulgari u tabib Palestinjan;
Stqarrija mill-Ministru ta' l-Affarijiet Barranin tal-Greċja b'riferenza għall-isem tal-former Yugoslav Republic of Macedonia (fYROM); u
Pubblikazzjoni maħruġa mill-Università ta' Malta intitolata "The Constitution for Europe: An Evaluation" li tiġbor id-diskorsi li saru fil-konferenza organizzata mill-European Documentation and Research Centre fis-7 ta' April, 2005.
Ninforma lill-kumitat b'mod uffiċjali li ġiet ifformalizzata ż-żjara tagħna ġewwa Moska f'Settembru li ġej. Għall-ewwel darba dan l-Kumitat se jkun qed jieħu sehem fi żjara uffiċjali ġewwa Moska u f'St. Petersburg. 

Ngħaddu issa għal item prinċipali.  Nirringrazzja lis-Segretarju Parlamentari Tonio Fenech li se jagħmel preżentazzjoni dwar il-laqgħa ta' l-ECOFIN tat-8 ta' Marzu ta' din is-sena b'riferenza għad-diskussjoni fuq ir-riforma tal-patt ta' stabilità u tkabbir.  Il-kelma f’idejk, Onor. Fenech. 


preżentazzjoni 
mill-onor Tonio fenech

dwar laqgħa ta' l-ECOFIN
ONOR. TONIO FENECH:  Sur President, nixtieq l-ewwelnett għal benefiċċju tal-Kamra nintroduċi ftit in-nies li għandi miegħi biex jekk ikun hemm xi domandi fuq livell tekniku, inkunu nistgħu nirrisponduhom aħjar.  Hawn is-Sur Francis Attard li huwa Director, Policy and Planning li huwa responsabbli mill-materja ta' l-EU fil-Ministeru tal-Finanzi, lis-Sur Joe Rapa Director General fl-Economic Policy Division u lil Charmaine Portelli li hija Ekonomista fl-istess diviżjoni.  

L-ewwelnett tajjeb napprezzaw ftit x'kien l-iskop u għaliex saru dawn id-diskussjonijiet. Għall-benefiċċju ta' dawk il-membri li m’humiex daqshekk intiżi fis-suġġett, x'inhu dan il-patt? Kif twieled u x'qed jipprova jilħaq u fejn ippruvaw iwasslu d-diskussjonijiet.  Kien hemm ħafna diskussjonijiet dwar li l-pajjiżi membri riedu aktar leeway biex jiċċaqalqu aħjar billi kien qed jinħass li kultant dan il-patt kien riġidu wisq.  Kien hemm il-kritika li forsi l-emendi li saru fil-patt innifsu kienu intiżi sabiex jagħtu wisq flessibilità, sabiex jagħtu escape route, però kif se nispjegaw, dan m'huwiex il-każ.  

Sur President, tajjeb li napprezzaw l-importanza tal-patt.  Fil-konklużjonijiet ta' l-ECOFIN, l-ewwel messaġġ prinċipali li ħareġ kien l-importanza ta' dan il-patt.  Fil-fatt il-benchmarks tal-patt innifsu ma nbidlux, jiġifieri meta nitkellmu b'mod partikolari fuq id-deficit u fuq id-dejn, ir-reference value tad-deficit baqa' 3% tal-GDP u d-debt ratio baqa' 60% għal dak li huwa GDP.  

Meta l-Unjoni Ewropea iddeċidew - il-kunċett kien ilu hemm – però meta ddeċidew fil-konkret li jagħmlu munita waħda, għarfu li l-ekonomiji ta' dawk il-pajjiżi li se jipparteċipaw f'din il-munita jridu jikkonverġu ħafna iktar lejn xulxin biex jagħtu livell ta' stabilità u kredibilità lil dik l-istess munita.  Kienu ħarġu b'numru ta' affarijiet biex dan ikun possibbli, b'mod partikolari marbuta mal-ħtieġa li l-pajjiżi kollha jersqu lejn dejn u deficit li fuq il-medium term ikun close to budget jew anke jkollu surplus.  L-oġġettiv finali m'huwiex li d-deficit jinżel għal 3% imma li eventwalment ikun hemm balanced budget jew aħjar surplus.  L-għan hu biex meta jkun hemm il-ħtieġa li l-gvern tassew juża l-politika fiskali biex iqajjem l-ekonomija, dik il-politika fiskali taħdem.  Dan għaliex meta qiegħed diġà fuq livell ta' deficit għoli, l-effett tal-politika fiskali jkun diġà qawwi ħafna fl-ekonomija, u allura billi żżidha ma tagħmilx effett u ma tinħassx id-differenza.  

Issa hawnhekk tajjeb li napprezzaw li kull darba li pajjiż jaqbeż il-kriterji, dan dejjem ikollu spjega fejn jgħid li jew l-ekonomija tiegħu ma tkunx kibret biżżejjed jew għax kellu jagħmel nefqa biex jirriforma settur jew ħaġa oħra.  Dejjem hemm spjega għaliex ma ntlaħqux dawk il-miri, u din il-ħaġa rajniha fil-każ ta' Franza u tal-Ġermanja.  Kif nafu hemm proċedura fl-Unjoni Ewropea, l-Excessive Deficit Procedure, li tittieħed kontra pajjiż li jkun qed jikser dawn ir-regolamenti biex issir korrezzjoni kemm jista' jkun malajr.  Fil-patt l-antik iż-żmien li kien jingħata biex jittieħdu l-miżuri korrettivi sabiex dak il-pajjiż jerġa' jidħol in line kien ta' sena u fil-patt il-ġdid qed jippermetti sa sentejn. 

Għaliex sena u mhux sentejn?  Hemm rikonoxximent li l-miżuri li jridu jittieħdu biex id-deficit jiġi in line ħafna drabi jimpatta fuq l-ekonomija. Issa l-ekonomija trid tikber ukoll u allura trid tibbilanċja l-miżuri li tieħu mal-fatt li ma tridx xxekkel l-ekonomija.  Dan hu li l-patt il-ġdid ipprova jistabbilixxi.  Fi kliem ieħor, fil-patt il-ġdid hemm rikonoxximent tal-ħtieġa li nżommu mal-miri li poġġejna quddiemna u bl-ebda mod m'għandna ndgħajfuhom, però hemm rikonoxximent ukoll li ma jistax ikun li kollox jibqa’ miftuħ qisu kull skuża hija ċirkostanza partikolari. 

Hawnhekk qamet il-ħtieġa li naqblu fuq x'inhuma dawk iċ-ċirkostanzi partikolari li l-patt għandu jirrikonoxxi u jippermetti.  Hawnhekk ħadd m'hu qed jitkellem li issa xi pajjiż jista' jagħmel xi deficit ta’ 6% jew 4%.  Per eżempju, 4% is not close to reference value but 3.2% is close to 3%.  Hawn jibdew l-argumenti, għax anke l-Kunsill tal-Ministri għandu briga li jgħid le, ma jibdiex il-proċeduri għax huma close to reference value.  U anke minn dan il-lat, wieħed għandu jħares lejn il-qafas sħiħ. 

Issa se nħalli f’idejn Is-Sur Joe Rapa sabiex jagħti l-istampa sħiħa.  Ma naħsibx li għandu għalfejn idum iżjed minn 20 minuta, imbagħad niftħu ftit għad-domandi tagħkom li naħseb se jkunu aktar pertinenti.  

Is-Sur JOSEPH RAPA (Director General in the Economic Policy Division): Sur President, jiena se nagħmel daqsxejn ta’ overview.  Hawnhekk hawn numru ta' slides, però naħseb li jkun aħjar li naqbad mal-punti li jidhirli li huma l-aktar importanti biex b'hekk niggwida l-Kumitat aħjar.  Se nibda l-istorja minn qabel ma bdew id-diskussjonijiet, li in a way għadhom m'humiex konklużi fis-sens li dak li ġie maqbul fl-Ecofin irid jitpoġġa f’legal text.  Hemmhekk id-diskussjonijiet għadhom għaddejjin.  Jiena se nibda l-istorja ta’ l-istability and growth pact kif konna nafuh, biex imbagħad ninkwadraw l-bidliet li qed jiġu proposti.  L-ewwel slide hija overview qasira fuq ir-rationale’ wara l-SGP u fiex jikkonsisti l-framework.  It-tieni set ta' slides huwa dwar titjib fl-implementazzjoni ta’ l-SGP u t-tielet set hu dwar l-agreement li qed jinħema, jiġifieri dak li hemm qbil fuqu at Ecofin level, u ċioè t-thrust li fuqha se jkun hemm qbil dwar il-wording fiż-żewġ regulations ta’ call agreement u flexible application tal-SGP.  

Fir-rationale of the stability and growth pact hemm citation mill-medium term objective of budgetary positions close to balance or in surplus.  Din tfisser li l-EU tixtieq li meta ekonomija qed tikber b'iktar mill-potenzjal tagħha, ikun hemm surpluses li jagħmlu tajjeb għal meta l-ekonomija tkun qed tikber b’anqas mill-potenzjal tagħha. Dan ifisser li meta l-ekonomija konċernata tirreġistra deficits, over the business cycle jkun hemm an overall close to balance position u dik hija t-thrust ta' a proper interpretation ta' dak li qed jipprova jagħmel l-SGP aktar mill-interpretazzjoni li nżommu d-deficit fil-livell ta’ 3% of GDP.  It-3% tal-GDP huwa iżjed meqjus bħala benchmark u ħadd ma jippretendi li xi pajjiż jinżel anqas minn hekk.

Il-main pillars ta' l-SGP huma tlieta, political commitment, preventive and dissuasive.  Preventive biex ma nħallux il-pajjiżi jinżlu taħt it-3%, anzi jekk jista' jkun ikollhom dan il-close to budget over the business cycle.  Dissuasive fejn the bullet starts to bite, u ċioè fejn jista' jkun hemm anke miżuri dixxiplinari.  Bħala framework għandna żewġ pilastri importanti.  Għandna l-multilateral surveillance fejn qed nifhmu li kull member state jiġi mitlub li jippreżenta sitwazzjoni finanzjarja fil-kontest ta' żvilupp macro ekonomiku lill-member states l-oħrajn, lill-Commission u lill-ECB.  Dan hu dak li qed tifhem l-EU Commission b'multilateral surveillance process, u allura f'dan il-kontest jeżerċitaw dak l’ hekk imsejjaħ peer pressure fejn nibdew minn diskussjoni teknika at the economic and financial committee level.  Dan il-kumitat huwa manned minn persuni tekniċi going up to a somewhat less technical but more strategic level.  Dan imbagħad jagħmilha ta’ adviser lil Ecofin.  Dan huwa l-multilateral surveillance process in general.  

Imbagħad għal min jikser ir-regoli, jiġifieri tas-60% jew tat-3% tal-GDP, hemm l-excessive deficit procedure.  Member state li jkun qed joqrob - mhux bilfors ikun qabeż - it-3% - jingħata formal warning mill-Commission u l-Member States.  Jekk dan ma jkun serva għal xejn tiskatta l-excessive deficit procedure ta' l-SGP.  Din hija xi ħaġa rigoruża fejn timxi bir-regoli minn stadju għall-ieħor, u kulħadd jaf x'inhu mistenni mill-member states u mill-kumitati konċernati.  

Issa għaliex kien hemm bżonn ta' strengthening and clarification fuq l-SGP?  L-esperjenza tagħna hija żgħira, però mill-aħħar sena u nofs li ili nattendi dawn il-kumitati – għax kellna l-opportunità nattendu bħala active observers - ndunajna li kultant, sfortuntament, pajjiż b'saħħtu kien qed jiġi perceived li qed ikollu aktar leeway li joqrob lejn it-3% u kultant anke jiksirha.  Nafu sew bid-diskussjonijiet, kultant sħan, li kien ikun hemm bejn il-member states, il-Commission u l-ECB u pajjiżi bħal Franza u l-Ġermanja.  Hemmhekk kien qed ikun hemm battibekki ftit sħan li ċerti pajjiżi mhux qegħdin jimxu to the letter u lanqas to the spirit ta' dak li jitlob l-SGP.  F'dan il-kontest, inbdew proċeduri within the EFC biex saru proposals lil Ecofin sabiex dak li qabel kien vag wisq issa jiġi defined b'iktar reqqa ħalli dejjem titnaqqas il-possibilità li some people get more flexibility than that awarded.  Din hija r-raġuni għaliex kien hemm bżonn li jissaħħaħ l-SGP.

Sur President, wara li Franza dehret li mhux se timxi mal-guidelines u mar-recommendations li l-Commission kienet qed tagħti lil Ecofin fil-kontest ta' Franza, fil-financial markets u within the EU institutions inħass li l-kredibilità ta' l-SGP kienet qed titnaqqar, forsi b’mod irreversibbli.  Kien hemmhekk li t-tentattivi biex jiġu ċċarati l-affarijiet ħadu spinta ‘l quddiem, speċjalment biex jiġu definiti aħjar l-ispecial circumstances.  

Kien hemm kritika from a macro economic level li fuq l-aktar ekonomiji importanti, bħal tal-Ġermanja u ta’ Franza, ma kienx hemm flexibility.  Din tiġi anke mit-tradizzjoni li tgħidlek li meta l-ekonomija tkun qegħda f'recession, il-gvern għandu jonfoq iktar milli jdaħħal taxxa to provide an additional stimulus.  Dan kien kontra dak li jaħsbu istituzzjonijiet bħall-ECB.  Kif kont qed ngħid, kien qed jinħass li m'hemmx the adequate flexibility for the macro management ta' l-ekonomiji, u allura biex indirettament tissaħħaħ il-kredibilità ta' l-SGP iddeċidew li jsiru tentattivi ħalli jiddefenixxu dak li qabel kien fid-diskrezzjoni tal-membri l-aktar b'saħħithom.  Issa, kemm flessibilità se jieħdu l-pajjiżi membri għandu jkun determinat minn qabel, sabiex nevitaw diskussjonijiet sħan fuq il-flessibilità ta’ l-SGP. 

Inħass ukoll il-bżonn li tissaħħaħ il-link bejn żewġ ratios li fuqhom kien mibni l-SGP, speċifikament id-deficit to GDP ratio u d-debt to GDP ratio.  Għal xi raġuni jew oħra, normalment anke fid-diskussjonijiet tekniċi bħal fl-EFC, id-diskussjoni kienet aktar tiffoka fuq the attainment tad-deficit as a percentage of GDP, forsi a skapitu tad-daqs tad-dejn meta mqabbel mad-daqs ta' l-ekonomija.  Allura r-riformi li ġew proposti u li anke qabel magħhom l-Ecofin qed jiġu worded into regulations u into legal text.  Dawn jaħsbu biex jagħtu different levels of flexibility to different member states depending not just on their attainment of the deficit to GDP ratio imma on their absolute levels when compared to the size of GDP.  Mela, qegħdin ngħidu li l-flexibility li potenzjalment se tingħata lil Finland għandha tkun ħafna aktar lenient meta mqabbla ma' dik li għandha tingħata lill-Belġju jew l-Italja li għandhom debt to GDP ratios li jeċċedu ħafna l-benchmark level ta' 60%.  Naħseb dak hu li pprova jagħmel ir-revised SGP. 

Trigger ieħor li ġiegħel lill-member states, forsi bid-dubbji ta’ l-ECB, jidħlu għal dan, kien li from a macro-economic perspective jista' jkun li, per eżempju, għal xi pajjiżi ikun deżiderabbli li jagħtu boosting rather than jikkontrollaw attivitajiet importanti ta' public expenditure.  Għandi f'rasi per eżempju l-investiment pubbliku.  Dawn assolutament m'għandhom bl-ebda mod jiġu mitfugħin f'dilemmi partikolarment jaħarqu fejn jistgħu jikkonsidraw li jnaqqsu jew inaqqru l-public investment commitments fl-ekonomiji tagħhom. Allura minn hemmhekk ħareġ dan l-ispunt. Forsi jekk ikollna iktar ħin, nirreferu għal kif dan ġie translated into agreement at Ecofin level. 

Hawnhekk tingħata aktar flessibilità biex under specific circumstances, ir-ratio ta’ 3% ma jibqax neċessarjament jiġi interpretat bil-mod purista li s'issa kien qed jiġi interpretat.  Having said that, huwa importanti - kif saħaq is-Segretarju Parlamentari - li ma niġrux bl-impressjoni li dan kollu ġara biex nimbuttaw aġenda li seta’ kellhom member states kbar to get away with murder.  Jiġifieri ma jidhirlix li d-diskussjonijiet li saru fl-EFC saru explicitly jew inkella exclusively to further the agenda ta' xi membri influenti bħal Franza u l-Ġermanja.  

Fil-fatt rajna stati membri hekk imsejħin puristi, bħall-Awstrija, l-Olanda, il-Finlandja u l-iSvezja, li għamlu proposti konkreti ħafna. (Interruzzjonijiet) Meta l-Olanda bdiet toqrob lejn it-3% ta’ l-GDP teknikament kellha leeway biex tevita l- initialization ta’ l-excess deficit procedure fil-konfront tagħha.  Dan għaliex kienet qed tilħaq the decline in GDP requirement kif previst mill-SGP l-antik.  Id-delegat Olandiż kien espliċitu u qal li mhux qed jagħżel li juża dik il-flessibilità li joffrilu l-SGP, fis-sens li anke jekk il-GDP tagħhom naqas, xorta ma jagħżilx li jiġi exempt mill-excessive deficit procedure.  Għalhekk huma puristi.  They apply it within the spirit and the rule mhux biss għal ħaddieħor, imma anke għalihom infushom.  

Bażikament dawn kienu r-raġunijiet għaliex il-member states flimkien mal-commission u forsi b’mod anqas deċiż l-ECB – avolja imbagħad tela’ on board ukoll – iddeċidew li joħolqu l-flessibilità neċessarja, primarjament to enable governments to address the unfortunate slow growth happening in the main economies in the EU.  Apparti hekk, kien hemm bżonn li jiġi rikonoxxut il-fatt li l-membri l-ġodda li għandhom significant challenges ahead to upgrade their productive infrastructure u jġibuha iktar in line ma' dik li teżisti fil-member states l-antiki ma jnaqqarx il-credibility ta' l-SGP.  Naħseb dik kienet a reasonable and logical reaction għal dawn l-affarijiet kollha, inkella l-kredibilità ta' l-SGP tiġi mnaqqra. 

THE CHAIRMAN:  Il-breach irid ikun both ta' 60% u ta’ 3%? 

ONOR. TONIO FENECH:  Is-60% jibqa’ jiżdied sakemm m'intix qed tagħmel privatisation u l-proceeds qed taqtagħhom kontra d-dejn.  Tinsiex li s-60% huwa d-dejn tal-pajjiż fil-konfront ta' kemm joħloq ġid il-pajjiż.  It-3% huwa d-deficit fil-konfront ta’ kemm joħloq ġid il-pajjjiż.  Jekk it-3% ikun 6%, ovvjament dak is-6% in growth terms se jiżdiedlek mad-dejn, u allura s-60% se jitlagħlek 62%.  Jiġifieri jekk m’għandekx privatisation proceeds li qed taqtagħhom kontrihom biex tnaqqas id-dejn, allura ovvjament se tiġi in breach of both.  Ġeneralment il-breach tibda dejjem bid-deficit, għaliex id-deficit jeċċedi t-3%.  Hemmhekk ma’ l-ewwel tibda ddoqq l-alarm għax mhux neċessarjament dik tiġi riflessa fis-60%.

IS-SUR JOSEPH RAPA: Naħseb li din hija domanda pertinenti ħafna.  Fil-fatt ħin sostanzjali mid-deliberations ta’ l-EFC - speċjalment at a technical level - ittieħed proprju għaliex kien hemm tentattivi biex jenfasizzaw aktar il-possibbiltà li l-excessive deficit procedure jiskatta anke jekk pajjiż jaqbeż is-60%.  Ovvjament kien hemm reżistenza minn pajjiżi bħall-Italja u l-Belġju li by definition qegħdin in breach ta’ dawn is-60% tal-GDP.  Dak kien ikun penalizzanti għal Malta wkoll.

Però dak li żgur li sar s’issa, anke jekk il-wording għad irridu narawh għax ix-xogħol għadu għaddej at a technical level, huwa - u l-Italja u l-Belġu ma setgħux jirreżistuha din - to bring what is happening on the deficit as a percentage of GDP in line with what is taking place at the level of debt to GDP.  Jiġifieri żgur mhux se jkun aċċettabbli li pajjiż jiġi trattat favorevolment sempliċement għax id-deficit to GDP ratio tiegħu qiegħed in line mal-medium term objectives. 
Care has also to be given to the debt to GDP performance.  Naħseb li l-aktar mod konkret kif se jippruvaw jagħtu aktar importanza u enfasi lil performance tad-debt to GDP hu li fil-wording idaħħlu riferenzi speċifikament għad-deliberazzjonijiet li l-Ecofin ikun qed jagħmel meta jikkonsidra l-opinjoni tal-Commission li tiġi estiża t-time frame oriġinali from one to two years.  Specific reference to the performance of that member state on the debt to GDP ratio per irid jingħata attenzjoni partikolari.  (Interruzzjonijiet)  Meta ngħidu “cycle”, again, it’s a little bit hard to define, imma strictly speaking qegħdin nitkellmu fuq perijodu ta’ l-ekonomija ta’ boom u bust. 
THE CHAIRMAN:  Jiġifieri mhux definit kemm hu twil?
IS-SUR JOSEPH  RAPA:  Le, mhux definit.  Cycle, għalkemm joħroġ mill-macro economic analysis, m’hemmx one standard ta’ kemm ikun twil.  Ovvjament jiddependi mill-performance ta’ l-ekonomija. 
ONOR. TONIO FENECH:  Iċ-ċiklu għandu bidu u tmiem, imma jista’ jkun żgħir u jista’ jkun kbir. 
IS-SUR JOSEPH RAPA:  Il-layman u l-ekonomisti mhux bilfors jaqblu dwar x’inhi recession, għalkemm there is a formal definition li jkollok two consecutive periods of declining GDP.  
Xtaqt nagħlaq billi nirriferi fil-prattika għall-flessibilità in very broad terms.  It-text għad irridu narawh, però ġie finalizzat u issa jrid jiġi analizzat.  Dan jiġi ppreżentat l-ewwel lill-EFC u mbagħad lill-Ecofin at a later stage.  Kieku kelli nagħmel summary tal-main aspects ta’ kif the revised SGP ingħata greater flexibility, naħseb li kif qal il-Ministru, dawn kienu t-tentattivi li saru to define exactly what are exceptional circumstances li fihom pajjiż jingħata iktar flexibility u less stringent interpretation fuq dik it-3% tal-GDP. 
Bħala possible inclusion ta’ exceptional circumstances and what could possibly amount to an exceptional circumstance is, for example, the pension reform.  This is more legalistic than economic, imma ma kienx hemm qbil bejn il-member states fuq x’se jidħol u mhux x’se jidħol fit-two critical regulations.  Dan għaliex kien hemm pajjiżi bħall-Polonja, l-Ungerija u Malta li nsistew li the pension reform is a structural reform, u għandha tiġi inkluża fil-modified version.  Hawn irrid ngħid li għalkemm kien hemm insistenza qawwija ħafna mill-Polonja, l-Ungerija u Malta biex dan isir fir-regulations li se jiġu proposti, mill-banda l-oħra kien hemm reżistenza minn pajjiżi oħra għal proposta biex tidħol din l-explicit reference to the fact that pension reform would be recognised as an exceptional circumstance. 

Fost dawk li għamlu r-resistenza kien hemm Franza li for their own internal political consideration - bażikament minħabba referendum li se jagħmlu fuq il-Kostituzzjoni - ma jaqblux li għandha tingħata an explicit recognition li pension reform hi exceptional circumstance u li minħabba fiha allura s-central and eastern European members states se jingħataw iktar flessibilità.  Having said that, il-presidenza tal-Lussemburgu tatna verbal assurance li dak li mhux se jidħol fir-regulations se jidħol fil-code of conduct.  Imbagħad hemmhekk daħlu l-avukati fejn again kellna l-battibekki, għaliex il-council of legal services kien qed jgħid li what goes into the code of conduct does not have legal effect.  So pension reform should be mentioned in the regulations.  Otherwise, kemm il-Commission u anke l-ECB tawna l-comfort li l-pension reform se tidħol anke fil-code of conduct u li se tiġi kkonsidrata bħala exceptional circumstance.
ONOR. TONIO FENECH:  Li jrid juri stat membru fuq pension reform hu li mhux qed jagħmel sempliċement a pension reform imma li qed jagħmel a pension reform which eventually will reduce the financial burden in terms of expenditure in the future.  Jiġifieri l-iskop hu long-term government finance sustainability.  Din il-ħaġa m’għandhiex a medium term objective but it has a longer term objective of government finance sustainability.    
IS-SUR JOSEPH RAPA:  Il-pension reform underway għandha wkoll short-term cost. Allura mhux aħna ksirna t-3% għaliex għandna pension reform imma l-pension reform m’għandiex short term cost. Ovvjament jiddependi x’tip ta’ pension reform qed jitkellmu fuqha.  Hemm pension reforms bħalma għamlu l-Isvezja, l-Ungerija u s-Slovenja li għandhom significant short-term cost.  Allura għalkemm hemm long-term benefits over the short-term, their fiscal position is being penalised.  Jekk il-member state konċernat juri li qed jeċċedi t-3% tal-GDP minħabba x-short-term costs, allura hemmhekk tingħata aktar flessibilità.  Però we can conceive pension reforms li m’għandhomx short-term costs u l-white paper li qed niddiskutu aħna, tista’ tkun one of them. 
It-timeframe within which to correct the excessive deficit and get in line with the excessive deficit procedure ġie estiż għal sentejn, però under specific circumstances.  Dan jiddependi fuq x’qed jiġri fid-debt to GDP ratio and other considerations.  Hemm per eżempju - u din aħna diġà bbenefikajna minnha anke jekk ma kenitx fl-istability growth pact – li oriġinarjament kienu jagħtu xi four months lill-ministru tal-Finanzi konċernat biex jippronunzja ruħu dwar kif beħsiebu jiġi in line ma' l-excessive deficit procedure u mar-recommendation maħruġa mill-Ecofin f’dan is-sens.  Issa l-budget tagħna kien qiegħed aktar 'il bogħod minn erba' xhur minn meta ħadna n-notice mingħand l-Ecofin, però l-Commission kienet flexible magħna.

Allura dak li ħadna formalment min-naħa tal-Commission issa ġie aktar formalizzat u allura jekk il-budget tal-member state konċernat happens to be more than four months away minn meta joħroġ il-warning, jittieħed in konsiderazzjoni t-timing ta' meta tradizzjonalment isir il-budget fil-member state u allura tpoġġina in line ma' l-SGP.  Kif għidt, l-excessive deficit procedure has a number of very rigid and rigorous processes which a member country goes through.  Previously there was no possibility that a member state repeats one specific stage but now, under specific circumstances, provided that a number of preset conditions are met, a member state might be given the possibility to repeat one stage within the excessive deficit procedure.  

THE CHAIRMAN:  Grazzi.  Domandi?  L-Onor. Leo Brincat.

ONOR. LEO BRINCAT: Sur President, bil-permess tagħkom għandi tliet domandi.  F'waħda mill-council regulations jingħad, u nikkwota bl-Ingliż ħalli nkun testwalment fidil: 

“The council, when assessing the adjustment part towards the medium term budgetary objective shall consider whether the member state concerned pursues a minimum annual improvement of its cyclicly adjusted balance, net of one off and other temporary measures....”.
Jista’ l-Ministru jindika jekk hemmx definizzjoni jew lista ta' x'jikkostitwixxu miżuri ta' natura one off jew temporanji, kemm min-naħa ta' dħul u anke ta' spiża u min se jiddetermina jekk dħul jew spiża hijiex effettivament one off jew temporanja.  

ONOR. TONIO FENECH:  L-ewwelnett, kif qed tgħid tajjeb inti, jekk pajjiż jeċċedi u mhux possibbli li jerġa' jilħaq il-mira tiegħu - jiġifieri taħt it-3% reference value s-sena ta' wara - bilfors irid jibda nieżel u minimament jgħidu li jrid jibda jinżel 0.5% net of the one offs.  X'inhuma l-one offs?  Il-one offs huma definiti mill-Eurostat u mhux mill-Ecofin.  Huma l-Eurostat li jiddeċiedu x'inhu jew x'mhux one off.  Ħafna drabi one off item tkun xi ħaġa li l-Gvern mhux qed jużaha as a recurring nature.  Per eżempju l-bejgħ ta' proprjetà mhux neċessarjament hi one off.  Per eżempju l-Gvern Taljan għandu politika li over a span of time kull sena ibiegħ ċertu ammont ta' proprjetà bħala parti mill-finanzjament tal-budget tiegħu. 

Dak ifisser li dik m’hijiex xi ħaġa one off.  One off jekk tagħmel xi ħaġa waħda partikolari din is-sena li ma tkunx ripetibbli s-sena d-dieħla u li tmur fir-recurrent. Jista' jkollok one off li ma tmurx fir-recurrent imma tmurlek fid-dejn.  Il-privatisation proceeds huma one off li jmorru kontra l-public debt u ma jistgħux imorru kontra d-deficit. Dawn dejjem ikunu analysed mill-Eurostat u ħafna drabi li jiġri hu li meta tingħalaq is-sena, hemm statement li jrid jintbagħat lill-Eurostat u dawn imbagħad janalizzaw iċ-ċifri.  Meta joħorġu dawn il-one offs, trid tispjegahom u mbagħad issir il-korrispondenza.  Jistgħu jibagħtu mission biex jinvestigaw ħalli jkunu żguri li t-trattament tagħhom huwa skond ir-regolamenti magħrufa bħala ta’ l-ESA95. 
ONOR. LEO BRINCAT:  Grazzi.  It-tieni mistoqsija hija li skond regulation oħra jingħad li r-regoli jippermettu lil pajjiż membru li jiddevja mill-obbligazzjoni li jkollu deficit ta' inqas minn 3% tal-GDP mhux biss meta jkollu negative economic growth iżda anke jekk ikollu dak li qed jissejjaħ very low growth relative to potential growth.  Jekk qed nifhem sew, issa qed iddaħħal għall-ewwel darba l-konċett ta' potential growth.  Il-mistoqsija hija: Min se jistabilixxi l-potential growth rate ta' pajjiż membru? Ġew iffissati xi regoli speċifiċi ta' kif wieħed ikejjel il-potential growth rate?

Dan qed ngħidu għax hawnhekk m'aħniex qegħdin nitkellmu fuq statistika li wieħed jista' jkejjel u josserva b'mod kliniku iżda fil-fatt - u l-Ministru jilluminani - ninsab informat li jeżistu diversi modi kif titkejjel il-potential growth rate ta' pajjjiż.  Meta kont qed inqalleb ftit sibt li min-naħa jista' jkollok dik li tissejjaħ production function approach u min-naħa l-oħra dik li tissejjaħ a time series analysis.  

ONOR. TONIO FENECH: Kif qed tgħid inti, in-notion ta' potential, jiġifieri kemm potenzjalment l-ekonomija kibret, m’hijiex xi ħaġa li sempliċiment il-gvern jgħid potenzjalment ħsibt li l-ekonomija se tikber bi 3% u minflok kibret bit-2%, imma hemm metodoloġiji li huma stabiliti u li jintużaw biex ikejlu dan.

L-EU għandha working group apposta li qiegħed taħt l-Economic Policy Committee li jiddetermina what is the long term potential of a specific economy. Jiġifieri din m’hijiex xi ħaġa li l-gvern innifsu jiddentifika imma hija xi ħaġa li huma jidentifikaw.  In their assessment huma jgħidu kemm suppost kien il-potential growth ta' dik l-ekonomija u jieħdu dan in konsiderazzjoni fl-assessment tagħhom.  

ONOR. LEO BRINCAT:  Dawn jiddeċiduh fl-Ecofin? 

ONOR. TONIO FENECH:  Le, taħt l-Economic and Policy Committee, li huwa at a technical level.  Tajjeb niftakru li l-proċeduri jibdew bl-inizjattiva tal-Commission li tagħmel l-eżerċizzju tagħha biex tara li veru kien hemm il-ksur tar-regolamenti u allura jibdew l-excessive deficit procedures.  Qabel kienet tinħass li kienet riġida wisq fis-sens li l-growth bilfors kellha tkun negative biex tkun konsidrata, imma fir-realtà nafu li meta nitkellmu fuq ir-ratio tad-deficit kontra l-GDP, jekk aħna mmirajna li d-deficit is-sena d-dieħla se nagħlquh b'Lm76 miljun u l-ekonomija ma tikbirx bir-rata li stmajna ta' 2% u tiġi b'inqas, mela jfisser li to meet the percentage deficit to GDP, caso mai rridu nagħlqu b'deficit ta' Lm70 miljun għax l-ekonomija ma tkunx kibret biżżejjed. 

Għaldaqstant, huma qed jgħidu li fejn tinqala’ xi ħaġa straordinarja u l-ekonomija ma tkunx kibret jew ma tkunx kibret kemm kien mistenni, m’għandniex nippenalizzaw il-gvern biex ngħidulu li jrid jagħmel b’Lm10 miljun cuts oħra. Dan għaliex b’dan il-mod jista' jkun li tagħmel ħsara aktar lill-ekonomija.  L-importanti li l-gvern jilħaq il-miri tiegħu fis-sens ta' absolute terms jiġifieri l-isforz tiegħu jagħmlu.  Din hija xi ħaġa teknika ħafna and I can tell you that economists decide on whether you have passed the tests or not, and it will only trigger off the process irrespective ta' x'ikun qed jgħid l-Ecofin.  Il-proċess jibda ħafna iktar l-isfel milli meta jiġi fl-Ecofin.  

ONOR. LEO BRINCAT:  Jiġifieri ma jsirx b'mod indiġenu, isir min-naħa tagħhom stess.  

IS-SUR JOSEPH RAPA:  Jekk nista' inżid xi ħaġa, fil-fatt dak li diġà rrefera għalih il-Ministru, l-Economic Policy Committee, huwa a technical forum li huwa parti mill- proċedura li diġà rriferejna għaliha in very broad terms fil-presentation ta' l-SGP.  Jekk tinnotaw irriferejna għal multilateral surveillance u peer pressure. Fil-fatt qabel ma titla’ l-Ecofin hemm a number of technical working groups.  Hemm l-Economic and Financial Committee (l-EFC), u l-Economic Policy Committee (l-EPC).  F'dawn iż-żewġ kumitati jiltaqgħu ekonomisti tekniċi kemm mill-ECB, mill-Commission kif ukoll mill-member states konċernati biex kull member state jgħid what is the potential output ta' l-ekonomija partikolari.  Allura mhux sta unilateralment għal pajjiż li jgħid x’potenzjal għandu, imma l-verità hi li everything is being scrutinised at a technical level within EFC u EPC u dan huwa part and parcel mill-SGP. Dan huwa wkoll part and parcel mill-multilateral surveillance process. 

Nixtieq nagħmel kumment ieħor żgħir fuq il-fatt li qabel kien in-negative growth rate li jikkwalifika jew jiġġustifika deviance, imbagħad daħħlu anke l-very low growth rate.  Our assessment hu li dan seta’ daħal fuq pressure ta' pajjiżi li huma new member states għax għal pajjiżi b'ekonomija żviluppata hu ħafna aktar faċli li jaqgħu in a negative growth rate.  Il-potenzjal ta’ l-ekonomija tal-pajjiżi ġodda bħal-Latvia jagħmilha kważi impossibbli li this economy registers a negative growth rate.  Jiġifieri se mai, il-fatt li min-negative growth rate estendejniha u qed nippremeditaw il-possibilità li nħallu lill-pajjiż iktar flessibilità għax sempliċiment għandu a very low growth rate, hi xi ħaġa li żżid il-flexibility għall-każ Malti.  

ONOR. LEO BRINCAT:  Grazzi.  Fir-rapport li kien ħejja l-Ecofin lejn l-aħħar ta' Marzu fejn kien qed jirrikmanda kif jiġi emendat l-SGP, intqal li "the council agrees that there should be increased focus on debt and sustainability" imma imbagħad l-iktar punt li laqatni kien dan, u nikkwota:

“The range for the country's specific medium term objective for Euro area and the ERM II member states must thus be specific adjusted terms net of one off and temporary measures between minus 1% of GDP for low debt high potential growth countries and balance or surplus for high debt low potential growth countries.”
Billi Malta qiegħda fl-ERM II u għandha r-raba' l-akbar dejn pubbliku fost il-25 pajjiż ta' l-Unjoni Eworpea b’75% tal-GDP sas-sena l-oħra u hija waħda mid-disa' pajjiżi li għandhom dejn pubbliku li jeċċedi s-60% u għandna wkoll potential growth pjuttost baxx - għax dan huwa 1.8% skond l-aħħar convergence programme tal-Gvern - jistax il-Ministru jindika t-timeframe li fih, given these new parameters, għandu jkun konformi mal-medium term objective?  

ONOR. TONIO FENECH:  Fil-fatt naħseb li fid-debt aktar milli fid-deficit fl-ebda stadju m'hemm stabbiliti timeframes.  Fid-deficit dejjem ikun hemm timeframes. Fid-debt kien hemm reżistenza kbira li jidħlu timeframes għas-sempliċi raġuni li kif, per eċempju, fil-każi tal-Greċja, tal-Belġu u ta’ l-Italja dawn għandhom dejn li jaqbez il-100%, li hu għoli ħafna u m’huwiex realistiku li tagħti termini biex dawn jonqsu. X'se tgħid?  Li jridu jonqsu fi żmien 20 sena?  It is too long ahead to really make this sort of targets, però li hu żgur huwa li kull pajjiż huwa obbligat - kif ikkwotajt inti stess - li jibda nieżel u mhux jibqa’ tiela’. Iridu jittieħdu miżuri konkreti, u m’huwiex biżżejjed li jkollhom one-offs li jsolvu l-problema dak il-ħin, imma jrid ikollhom measures li jkunu recurring minn sena għall-oħra. Dan sfortunatament ifisser li jridu jittieħdu fiscal measures biex tassigura li qed tersaq lejn a surplus level biex dak is-surplus eventwalment jibda jikkontribwixxi biex tnaqqas id-dejn. 

Ir-realtà hi li dment li tibqa' f'deficit, id-dejn jiżdied sakemm ma jkollokx privatisation proceeds.  Jiġifieri fuq din in-nozzjoni qegħdin jitkellmu.  Fil-każ ta' Malta speċifikament, l-obbligi tagħna huma dawk li għandna fil-convergence programme stabbilit, jiġifieri l-emendi li saru fl-SGP ma jbiddlu xejn mill-commitments li pajjiżna daħal għalihom.  Aħna nafu li sakemm pajjiżna mhux se jinżel għar-reference value ta' 3% mhux se jkollna surpluses.  Din is-sena qegħdin nistennew li nagħlqu bi 3.7% imbagħad is-sena d-dieħla ninżlu taħt it-3% u nkunu aktar ħdejn it-2%. Fil-każ tagħna huma l-privatisation proceeds li jridu jgħinu biex jinżel id-dejn, allura l-mira tagħna hija li nnaqqsu billi l-programm li għandu l-gvern tal-privatizzazzjoni jitwettaq u nkunu nistgħu nilħqu l-miri tagħna.  

THE CHAIRMAN: Xtaqt nagħmel domanda mhux fuq dan is-suġġett, jiġifieri ħossok liberu li f'dan l-istadju ma tweġibx u forsi anke nitkellmu ftit off the record. Dwar Objective 1, x'inhuma l-passi li jmiss issa, li Malta ġiet dikjarata li hija taħt it-threshold ta' 75%? U jekk hemmx indikazzjonijiet imqar vagi ta' x'ammonti qegħdin nitkellmu fuqhom fil-perijodu tas-sitt snin li ġejjin?  

ONOR. TONIO FENECH:  Huwa ftit jew wisq diffiċli li wieħed jitkellem dwar l-ammonti għax il-budget għandu numru ta' elementi.  L-ewwel punt hu dwar kemm se jkun kbir il-budget.  Sal-lum għadna ma nafux kemm se jkun kbir il-budget.  Il-Kummissjoni għamlet proposta li tgħid li l-budget għandu jkun 1.26% contribution by every country in respect of its GNI. Issa this is definitely a bigger chunk than there was previously, però l-pajjiżi l-kbar, partikolarment il-pajjiżi li qed jikkontribwixxu l-iżjed, jiġifieri l-Ġermanja, Franza u l-Ingilterra, qed jgħidu li huma ma jaffordjawx aktar minn 1%. 

At this stage, id-diskussjonijiet għadhom miftuħin beraħ għax għad m'hemmx qbil, jiġifieri l-kummissjoni u l-pajjiżi li se jibbenefikaw qed imorru fuq il-1.26% filwaqt li l-pajjiżi l-kbar qegħdin fuq il-1%.  The second step huwa kif se naqsmu l-budget u fejn se jmur il-focus.  Imbagħad għandek il-konflitti bejn id-diversi pajjiżi.  Hemm Franza tiġġieled biex il-focus tibqa' fuq l-agrikoltura għax hi l-aktar li tibbenefika mill-agrikoltura u l-Ingilterra ma tridx li l-focus ikun fuq l-agrikoltura għas-sempliċi raġuni li hi ma tibbenefikax biżżejjed. 

Anke fuq il-UK rebate għad hemm diskussjonijiet kbar. Once dak jiġi stabbilit, allura tkun taf fejn se jmorru ċ-chunks, agriculture, structure funds, cohesion policy u l-programmi l-oħra tar-riċerka ta' l-Unjoni Ewropea.  L-Objective 1 jaffettwa l-istructure funds u l-cohesion funds.  Ovvjament il-fatt li aħna konfermati li qegħdin Objective 1 se jfisser li se nkunu at the maximum, però hemm elementi oħrajn li jistgħu jgħinuna.  B’mod partikolari f'dawk li huma cohesion funds, hemm quite a chunk li jmorru għal pajjiżi li huma l-aktar taħt il-livell ta’ żvilupp għal proġetti infrastrutturali ta' sustanza. 

Malta qed nagħmlu żewġ każi.  L-ewwelnett hemm id-distribution key, jiġifieri mekkaniżmu li jgħid li pajjiż li għandu popolazzjoni żgħira għall-art li jokkupa għandu żvantaġġ naturali għax għandu problemi ta' trasport biex tilħqu.  Kienu qed jaħsbu l-iżjed f’remote areas bħal mountainous regions u gżejjer, però dawn qatt ma kellhom sitwazzjoni bħal m'għandha Malta, fejn għandek the highest population density region in the world.  Dak ukoll joffri żvantaġġi u joffri sfidi kbar.  L-argument li qed jagħmel pajjiżna huwa li din id-distribution key trid tirrikonoxxi din ir-realtà biex tgħin liż-żewġ extremes. 

Tajjeb ngħid li l-Presidenza tal-Lussemburgu tidher li it is playing ball dwar il-każ ta' Malta fis-sens li sal-lum anke fin-negozjati, din kienet dejjem thrown out of the window mill-commission.  Dawn qalulna li dan mhux argument u mhux qed jifhmuh.  Il-Presidenza tal-Lussumburgu qed tarah u tant ratu li poġġietu fid-dokument għad-diskussjoni.  Jiġifieri diġà qiegħed hemmhekk.  Dan ittieħed minn idejn il-Kummissjoni li kellha d-diskrezzjoni f’idejha u issa se jiġi f'idejn il-Kunsill tal-Ministri biex jiddeċiedi dwaru, u allura għalina huwa pass tajjeb ‘l quddiem.  Ovvjament irrid ngħid li r-rebħa sħiħa tal-battalja għadha m’hijiex finali għax dan jiddependi mill-pożizzjoni finali li tittieħed. 

Il-kwestjoni l-oħra hija dwar l-island states u l-island regions. Għaliex?  L-island-regions fil-kunċett ta' cohesion funds bl-istess raġunament ta' dawk li huma less densely populated regions, huma meqjusa li għandhom żvantaġġ fihom innifishom.  Malta ilha tagħmel dan il-każ anke fin-negozjati.  Mhux fair li l-Unjoni Ewropea tagħti preferenza lill-gżejjer li huma reġjuni imma gżejjer li huma stat le.  Il-problema bażika kienet li gżejjer bħal m'huma l-Ingilterra u l-Irlanda m'għandhomx bżonn għajnuna finanzjarja li għandhom bżonn Malta u Ċipru.

Meta kienu daħħluha fit-trattat ta' Amsterdam ma kienx hemm il-każ ta' Malta u Ċipru.  L-uniċi gżejjer li kien hemm kienu diġà stati, allura qalu li l-gżejjer stati ma jidħlux u minflok jiffokaw fuq Sardinja, Sqallija eċċetra.  Tajjeb ngħidu li fit-trattat tal-Kostituzzjoni dan ġie rikonoxxut, jiġifieri saret klawsola speċifika li ddaħħal lil Malta u lil Ċipru imma teskludi l-Ingliterra, l-Irlanda u d-Danimarka, għax il-belt kapitali tagħhom qegħda fuq gzira.  Issa qed nużaw l-argument li ma jistax ikun li fil-Kostituzzjoni din tiġi rikonoxxuta imma imbagħad m'hijiex rikonoxxuta fil-budget ta' l-Unjoni Ewropea.  Allura qed nagħmlu l-argument li Malta u Ċipru għandhom jingħataw l-istess trattament bħalma jingħataw il-gżejjer l-oħra f'dak li huwa trattament preferenzjali biex jieħdu mill-fondi strutturali u ta' koeżjoni. 

Dan ovvjament huwa a big basket of issues u allura diffiċli tkun taf x’figuri jkun hemm.  Fil-fatt, il-figuri li ħarġu fil-gazzetti huma pure speculation sempliċiment on the concept li Malta hija Objective 1; però bil-fondi kif inhuma llum u bil-budget kif inhu llum.  Jiġifieri it is an assessment on changing one rule bl-affarijiet kollha kif inhuma llum. The ball game is completely different, jiġifieri sakemm niġu biex nagħlqu n-negozjati, l-issues huma wesgħin ħafna. (Interruzzjonijiet) Fl-interess finanzjarju ta' pajjiżna r-ratifikazzjoni hija importanti għax hemm bidla fil-kunċett li qabel ma kenitx aċċettata.  

THE CHAIRMAN:  Nirringrazzja lill-Onor. Tonio Fenech u l-kumplament tas-sinjuri.  Meta jmisskom Ecofin, if I may ask?  

ONOR. TONIO FENECH:  Fis-7 ta' Ġunju.  Kull xahar ikollna l-Ecofin.  

THE CHAIRMAN:  Dak tas-7 ta' Ġunju huwa l-Ecofin kruċjali li qed nitkellmu fuqu jew dak se jsir iktar tard?  

ONOR. TONIO FENECH:  Le, ta' l-SGP fadallu biex jerġa' jitressaq.  Dwar il-financial perspectives, dan il-weekend reġà kien hemm meeting ieħor għax dak huwa handled bejn żewġ Councils of Ministers, il-Foreign Affairs Council of Ministers u l-Ministers of Finance.  Il-weekend li għadda kien hemm il-Ministers of Foreign Affairs u f'kull Ecofin jitla' s-suġġett.  Ovvjament il-Presidenza tal-Lussemburgu qed tipprova tagħlqu fil-Presidenza tagħha, però ma ninsewx li l-financial perspectives jibdew japplikaw mill-1 ta' Jannar 2007.  Jiġifieri jekk ikun hemm pajjiżi li għad iridu jkaxkru saqajhom, dan ma jseħħx għax m'hemm l-ebda deadline.  

THE CHAIRMAN:  Nixtieq li tħossukom liberi li kemm-il darba jkun hemm xi ħaġa ta’ sustanza li tridu taqsmu magħna, il-bieb se jkun miftuħ. Grazzi. 

Fit-8.35 p.m. il-Kumitat aġġorna għal nhar l-Erbgħa, 25 ta’ Mejju, 2005 fis-6.30 p.m.

